
1.  Introduzzjoni 

Wara d-dħul fis-seħħ tat-Trattat ta’ Lisbona fl-1 ta’ Diċembru 2009, l-Unjoni kisbet 

kompetenza esklużiva fil-qasam tal-investiment dirett barrani. Qabel din id-data, l-Istati 

Membri kienu nnegozjaw u kkonkludew għadd ta’ ftehimiet bilaterali ta’ investiment li jkopru 

dispożizzjonijiet dwar il-protezzjoni tal-investiment għal investiment dirett barrani ma’ pajjiżi 

terzi fuq medda ta’ diversi deċennji. Filwaqt li dawn il-ftehimiet baqgħu validi skont id-dritt 

internazzjonali pubbliku, intweriet ix-xewqa li tiġi ċċarata r-relazzjoni tagħhom mal-liġi u l-

politika u biex tingħata ċertezza tad-dritt. Ġie meqjus xieraq li jinżammu fis-seħħ ftehimiet 

bħal dawn sakemm ikunu jistgħu jiġu sostitwiti progressivament minn ftehimiet ta’ 

investiment tal-Unjoni. Kien hemm ukoll il-ħtieġa li jiġu stabbiliti l-proċeduri u l-

kundizzjonijiet rilevanti li bihom l-Istati Membri jkollhom is-setgħa li jikkonkludu ftehimiet 

ġodda jew li jemendaw ftehimiet eżistenti ma’ pajjiżi terzi. 

Fuq dan l-isfond, il-Parlament Ewropew u l-Kunsill adottaw ir-Regolament (UE) Nru 

1219/2012 li jistabbilixxi arranġamenti tranżizzjonali għal ftehimiet bilaterali ta’ investiment 

bejn l-Istati Membri u pajjiżi terzi
1
. Ir-Regolament daħal fis-seħħ fid-9 ta’ Jannar 2013.  

Kif previst mill-Artikolu 15 tar-Regolament, dan ir-rapport tal-Kummissjoni lill-Parlament 

Ewropew u lill-Kunsill jipprovdi deskrizzjoni tar-Regolament u l-implimentazzjoni tiegħu 

matul il-perjodu bejn l-9 ta’ Jannar 2013 u l-31 ta’ Diċembru 2019. Skont l-Artikolu 15, ir-

rapport jippreżenta wkoll ħarsa ġenerali lejn in-notifiki li waslu mingħand l-Istati Membri u 

lejn l-awtorizzazzjonijiet mogħtija mill-Kummissjoni. Skont l-Artikolu 15(2), ir-rapport 

jindirizza wkoll il-kwistjoni dwar jekk tkunx meħtieġa applikazzjoni kontinwa tal-

mekkaniżmu ta’ awtorizzazzjoni stabbilit fil-Kapitolu III tar-Regolament. 

F’konformità mal-impenn tagħha li tiżgura livell għoli ta’ trasparenza tal-politika 

kummerċjali u ta’ investiment tal-UE, fit-18 ta’ Frar 2020 il-Kummissjoni ħabbret l-intenzjoni 

tagħha li minn issa tippubblika d-Deċiżjonijiet ta’ Implimentazzjoni kollha tal-Kummissjoni 

dwar l-awtorizzazzjonijiet mogħtija lill-Istati Membri għal ftehimiet bilaterali ta’ investiment. 

Id-deċiżjonijiet huma ppubblikati fuq is-sit web ta’ DĠ Kummerċ. Preċedentement, il-

Parlament Ewropew u l-Kunsill kienu diġà ġew infurmati b’mod regolari permezz ta’ 

rappurtar mill-Kummissjoni dwar l-awtorizzazzjonijiet mogħtija lill-Istati Membri. 

2.  Deskrizzjoni tar-Regolament 

Ftehimiet “ta’ anterjorità”  

Ir-Regolament jiċċara l-istatus ġuridiku tal-ftehimiet bilaterali ta’ investiment iffirmati mill-

Istati Membri qabel id-dħul fis-seħħ tat-Trattat ta’ Lisbona, jew qabel id-data ta’ adeżjoni 

tagħhom mal-UE, billi jistabbilixxi mekkaniżmu (ara l-Kapitolu II, l-Artikoli minn 2 sa 6) 

għall-Istati Membri biex jinnotifikaw il-ftehimiet kollha li jixtiequ jżommu fis-seħħ (jew 

permess għad-dħul fis-seħħ). Dan il-proċess jissejjaħ ukoll “anterjorità”. Ir-Regolament 

jirreferi għall-proċess ta’ sostituzzjoni progressiva ta’ ftehimiet bilaterali ta’ investiment mill-

ftehimiet fil-livell tal-Unjoni u jistipula wkoll li l-ftehimiet bilaterali jistgħu jinżammu fis-

seħħ sakemm jidħol fis-seħħ ftehim bejn l-Unjoni u l-istess pajjiż terz.   

 

 

                                                 
1
  ĠU L 351, 20.12.2012, p. 40. 

Il-kundizzjonijiet għall-awtorizzazzjoni tan-negozjar, l-iffirmar u l-konklużjoni ta’ ftehimiet 

ġodda 

L-Artikoli 7 sa 11 jistipulaw il-proċedura u l-kundizzjonijiet li bihom l-Istati Membri jistgħu 

jiġu awtorizzati jidħlu f’negozjati ma’ pajjiż terz biex jemendaw trattat ta’ investiment 

bilaterali eżistenti jew jikkonkludu wieħed ġdid, u biex jiffirmaw u jikkonkludu tali ftehim. L-

Artikolu 12 jistabbilixxi arranġamenti biex l-Istati Membri jiġu awtorizzati jikkonkludu jew 

iżommu fis-seħħ ftehimiet bilaterali ta’ investiment li kienu ġew iffirmati wara d-dħul fis-

seħħ tat-Trattat ta’ Lisbona u qabel id-dħul fis-seħħ tar-Regolament (jiġifieri bejn l-1 ta’ 

Diċembru 2009 u l-9 ta’ Jannar 2013).  

Ma tistax tingħata awtorizzazzjoni jekk diġà jkun hemm negozjati ta’ investiment fil-livell tal-

UE li jkunu diġà għaddejjin mal-istess pajjiż terz jew jekk il-Kummissjoni tkun ippreżentat 

(jew tkun iddeċidiet li tippreżenta) rakkomandazzjoni biex jinfetħu tali negozjati. 

Kundizzjonijiet oħrajn biex il-Kummissjoni tagħti awtorizzazzjoni lil Stat Membru biex jiftaħ 

negozjati ma’ pajjiż terz huma: il-Ftehim ikun kompatibbli mad-dritt tal-Unjoni u mal-

allokazzjoni tal-kompetenzi bejn l-Unjoni u l-Istati Membri; il-Ftehim ikun konsistenti mal-

prinċipji u l-objettivi tal-Unjoni għal azzjoni esterna u l-ftehim ma jkunx jikkostitwixxi 

ostakolu serju għan-negozjar jew għall-konklużjoni ta’ ftehimiet bilaterali ta’ investiment ma’ 

pajjiżi terzi mill-Unjoni.  

Il-Kummissjoni tagħti d-deċiżjonijiet għal awtorizzazzjoni tagħha skont il-proċedura 

konsultattiva. Id-Deċiżjonijiet ta’ Implimentazzjoni tal-Kummissjoni huma meħtieġa kemm 

għall-ftuħ tan-negozjati (il-proċedura tal-Artikolu 9) kif ukoll għall-iffirmar u l-

konklużjonijiet tal-ftehimiet bilaterali ta’ investiment (il-proċedura tal-Artikolu 11) mill-Istati 

Membri.  

Imġiba tal-Istati Membri skont it-trattati bilaterali fuq l-investiment   

L-Artikolu 13 tar-Regolament jistabbilixxi arranġamenti ta’ kooperazzjoni bejn il-

Kummissjoni u l-Istati Membri fir-rigward tal-operat tat-trattati bilaterali fuq l-investiment, 

inkluż fir-rigward tal-mekkaniżmi għas-soluzzjoni tat-tilwim tagħhom. L-Istati Membri huma 

meħtieġa jinfurmaw u jikkooperaw mal-Kummissjoni f’każ li jirċievu talba għall-

konsultazzjoni jew avviż ta’ talba minn investitur jew pajjiż terz skont trattat bilaterali ta’ 

investiment kopert mir-Regolament, jew jekk l-Istati Membri jkunu bi ħsiebhom jattivaw 

proċeduri għas-soluzzjoni tat-tilwim kontra pajjiż terz.  

3.  Implimentazzjoni tar-Regolament 

3.1 Ftehimiet ta’ anterjorità ta’ qabel it-Trattat ta’ Lisbona 

Wara d-dħul fis-seħħ tar-Regolament, l-Istati Membri nnotifikaw 1 360 ftehim ta’ investiment 

bilaterali ta’ qabel it-Trattat ta’ Lisbona, li huma xtaqu jżommu jew xtaqu jippermettu li jidħlu 

fis-seħħ. Il-lista tal-ftehimiet ta’ investiment bilaterali ta’ anterjorità ġiet ippubblikata f’Il-

Ġurnal Uffiċjali fit-8 ta’ Mejju 2013.
2
 Din il-lista tinżamm aġġornata permezz ta’ 

pubblikazzjonijiet regolari
3
. 

Din il-lista turi li l-Istati Membri ikkonkludew ftehimiet bilaterali ta’ investiment fuq medda 

ta’ diversi deċennji. Mil-lista, jidher ukoll li l-għadd ta’ ftehimiet konklużi minn kull Stat 

Membru jvarja b’mod konsiderevoli: l-Istati Membri li kellhom l-akbar għadd ta’ ftehimiet 

konklużi fl-2013 kienu l-Ġermanja (123), l-Italja (113), Franza (93), ir-Renju Unit (93), in-

Netherlands (86), il-Belġju u l-Lussemburgu (81), u Spanja (63).  

Bl-istess mod, id-distribuzzjoni ġeografika tal-ftehimiet hija varjata u ma jidhirx li hemm 

mudell globali. Diversi Stati Membri huma esportaturi ewlenin ta’ kapital u għalhekk 

ikkonkludew ftehimiet bilaterali ta’ investiment ma’ pajjiżi terzi f’diversi partijiet tad-dinja sa 

mis-sittinijiet. L-Istati Membri fl-Ewropa Ċentrali u tal-Lvant ikkonkludew ftehimiet 

bilaterali ta’ investiment matul il-perjodu ta’ tranżizzjoni politika u ekonomika fis-snin tmenin 

u disgħin, b’mod partikolari ma’ pajjiżi tal-OECD (eż. l-Awstralja, il-Kanada, in-Norveġja, l-

Iżvizzera u l-Istati Uniti). Diversi Stati Membri kkonkludew ftehimiet bilaterali ta’ 

investiment ma’ diversi pajjiżi ta’ dik li qabel kienet l-Unjoni Sovjetika (inkluż il-Każakistan, 

ir-Russja u l-Ukrajna) u mal-pajjiżi tal-Balkani tal-Punent. Kważi l-Istati Membri kollha 

daħlu fi ftehimiet bilaterali ta’ investiment maċ-Ċina u mal-Korea. Ġie konkluż ukoll għadd 

sostanzjali ta’ ftehimiet mal-pajjiżi tan-Nofsinhar tal-Mediterran (eż. l-Alġerija, l-Eġittu, il-

Marokk, it-Tuneżija), it-Turkija, diversi pajjiżi tal-Amerika Latina (eż. l-Arġentina, iċ-Ċilì, il-

Paragwaj u l-Perù) u xi Stati tal-Golf (l-Iran, il-Kuwajt, il-Qatar, l-Emirati Għarab Magħquda 

u l-Arabja Sawdija) kif ukoll ma’ diversi pajjiżi Ażjatiċi (l-Indja, l-Indoneżja) u Afrikani 

(bħall-Angola, in-Niġerja u l-Afrika t’Isfel).  

Għal raġunijiet ta’ trasparenza u skont l-Artikolu 4 tal-Kapitolu II tar-Regolament, il-

Kummissjoni tippubblika kull sena lista aġġornata u kkonsolidata
4
 tal-ftehimiet bilaterali ta’ 

investiment kollha li ġew iffirmati u konklużi mill-Istati Membri. 

3.2  Talbiet notifikati u awtorizzazzjonijiet mogħtija 

Talbiet għal awtorizzazzjoni biex jinfetħu negozjati formali (l-Artikolu 9)  

Matul il-perjodu mill-2013 sal-2019, il-Kummissjoni:  

 irċeviet total ta’ 304 talba biex tawtorizza l-ftuħ ta’ negozjati formali dwar ftehimiet 

bilaterali ġodda ta’ investimenti jew emendi għal ftehimiet eżistenti; 

 tat 241 awtorizzazzjoni, li minnhom 164 kienu għal ftehimiet ġodda u 77 għal emendi 

ta’ ftehimiet eżistenti; 

                                                 
2
  ĠU C 131. Jenħtieġ li jiġi nnutat li l-lista ppubblikata għadha ma kkunsidratx l-adeżjoni tal-Kroazja mal-

UE (li daħlet fis-seħħ fl-1 ta’ Lulju 2013). Iċ-ċifra msemmija hawn fuq ta’ 1 360 ftehim bilaterali ta’ 

investiment ta’ anterjorità, madankollu, hija bbażata fuq in-notifiki kollha tal-Artikolu 2 li ġew riċevuti 

mill-Istati Membri (inkluż in-notifiki tal-Kroazja ppreżentati wara l-adeżjoni tagħha).     
3
  L-aktar lista riċenti ta’ ftehimiet bilaterali ta’ investiment ġiet ippubblikata fit-13 ta’ Ġunju 2019 (ĠU C 

198). Tikkunsidra wkoll ftehimiet ġodda li ġew konklużi mill-2013 kif ukoll ftehimiet li skadew, 

intemmu jew ma ġewx imġedda mill-2013. Iċ-ċifra attwali hija ta’ 1 286 ftehim. 
4
  Matul il-perjodu ta’ rappurtar, il-listi annwali rispettivi ġew ippubblikati fil-5 ta’ Ġunju 2014 (ĠU C 169), 

l-24 ta’ April 2015 (ĠU C 135), is-27 ta’ April 2016 (ĠU C 149), il-11 ta’ Mejju 2017 (ĠU C 147) u s-27 

ta’ April 2018 (ĠU C 149).  

 irrifjutat sitt talbiet minħabba li dawn kienu jikkonċernaw ftehimiet ma’ pajjiżi terzi 

diġà koperti minn negozjati ta’ investiment fil-livell tal-UE;  

 22 notifika ġew irtirati mill-Istati Membri matul il-proċedura ta’ awtorizzazzjoni.  

Mill-31 ta’ Diċembru 2019: 

 27 proċedura ta’ awtorizzazzjoni kienu pendenti minħabba li l-Kummissjoni kienet 

talbet lill-Istati Membri biex jipprovdu informazzjoni addizzjonali dwar il-ftehimiet li 

għalihom talbu awtorizzazzjoni;  

 il-proċess tat-teħid ta’ deċiżjonijiet kien għadu għaddej fir-rigward ta’ tmien talbiet 

għal awtorizzazzjoni. 

 

Talbiet għal awtorizzazzjoni biex jiġi konkluż ftehim ġdid jew emenda (l-Artikolu 11) 

Matul il-perjodu 2013 sa 2019: 

 l-Istati Membri nnotifikaw total ta’ 76 talba ta’ awtorizzazzjoni għall-iffirmar u għall-

konklużjoni ta’ ftehim innegozjat mill-ġdid jew emenda għal ftehim eżistenti;  

 il-Kummissjoni kkonċediet total ta’ 48 awtorizzazzjoni skont l-Artikolu 11, li 

minnhom 24 awtorizzazzjoni kienu għal ftehimiet ġodda u 24 għal emendi. Tliet 

talbiet ġew irtirati mill-Istati Membri matul il-proċedura ta’ awtorizzazzjoni.  

Mill-31 ta’ Diċembru 2019, 25 proċedura ta’ awtorizzazzjoni kienu pendenti peress li l-Istati 

Membri kienu ntalbu mill-Kummissjoni biex jipprovdu informazzjoni addizzjonali dwar il-

ftehimiet li għalihom talbu awtorizzazzjoni. 

Talbiet għal awtorizzazzjoni ta’ ftehimiet iffirmati bejn id-dħul fis-seħħ tat-Trattat ta’ Lisbona 

u d-dħul fis-seħħ tar-Regolament (l-Artikolu 12) 

 L-Istati Membri nnotifikaw 62 talba għal awtorizzazzjoni ta’ ftehimiet iffirmati bejn l-

1 ta’ Diċembru 2009 u l-9 ta’ Jannar 2013 kif stipulat fl-Artikolu 12.  

 Il-Kummissjoni kkonċediet 33 awtorizzazzjoni skont l-Artikolu 12, li minnhom 16 

kienu għal ftehimiet ġodda u 17 għal protokolli li jemendaw ftehimiet eżistenti.  

Mill-31 ta’ Diċembru 2019, id-29 proċedura ta’ awtorizzazzjoni li kien jifdal kienu pendenti 

peress li l-Istati Membri kienu ntalbu jipprovdu informazzjoni addizzjonali.  

Evoluzzjoni tal-awtorizzjonijiet mogħtija 

It-tabella ta’ hawn taħt turi l-evoluzzjoni tal-awtorizzazzjonijiet mogħtija skont l-Artikoli 9, 

11 u 12 matul il-perjodu ta’ rapportar bejn l-2013 u l-2019: 

Awtorizzazzjonijiet mogħtija skont l-Artikoli 9, 11 u 12 (2013 – 2019) 

 2013 2014 2015 2016 2017 2018 2019 Total 

Artikolu 9 -

Awtorizzazzjonijiet 

għan-negozjar: 

        

BIAs ġodda
5
 44 49 1 8 49 2 11 164 

Emendi 28 13 - 5 23 - 8 77 

Total 72 62 1 13 72 2 19 241 

Awtorizzazzjonijiet mogħtija skont l-Artikoli 9, 11 u 12 (2013 – 2019) 

 2013 2014 2015 2016 2017 2018 2019 Total 

Artikolu 11 -

Awtorizzazzjonijiet 

biex jikkonkludu: 

        

BIAs ġodda  8 5 1 3 3 2 2 24 

Emendi 7 10 4 - - 1 2 24 

Total 15 15 5 3 3 3 4 48 

Artikolu 12 -

Awtorizzazzjonijiet: 

        

Għal BIAs ġodda 15 1 - - - - - 16 

Għal Emendi 17 - - - - - - 17 

Total 32 1 - - - - - 33 

Għadd totali ta’ 

Awtorizzazzjonijiet 

skont l-Artikoli 9, 

11 u 12 

       322 

 

Kif jidher fit-tabella, kien hemm għadd kbir ta’ talbiet għal awtorizzazzjoni u 

awtorizzazzjonijiet mogħtija, b’mod partikolari biex jitnedew negozjati ġodda (l-Artikolu 9), 

matul l-ewwel sentejn tal-implimentazzjoni tar-Regolament fl-2013 u l-2014. Madankollu, l-

awtorizzazzjonijiet fl-2015 kienu ftit ħafna. Dan il-perjodu ħabat ma’ diskussjonijiet ta’ 

politika tal-UE u żviluppi dwar approċċ riformat lejn politika ta’ investiment. Il-biċċa l-kbira 

tal-proċeduri ta’ awtorizzazzjoni ġew sospiżi matul dak il-perjodu. It-talbiet ta’ 

awtorizzazzjoni reġgħu qabdu s-snin sussegwenti għalkemm bi tnaqqis sinifikanti fl-2018. L-

għadd relattivament għoli ta’ awtorizzazzjonijiet fl-2017 u fl-2019 huwa parzjalment dovut 

għal xi Stati Membri li talbu awtorizzazzjonijiet għall-ftuħ ta’ negozjati multipli ma’ pajjiżi 

terzi differenti.
6
 

                                                 
5
  BIAs tfisser “Ftehimiet Bilaterali ta’ Investiment”. 

6
  Spanja għal 22 emenda u r-Repubblika Slovakka għal 34 ftehim bilaterali ta’ investiment fl-2017, in-

Netherlands għal 8 emendi u żewġ ftehimiet bilaterali ta’ investiment fl-2019. 

Ta’ min jenfasizza l-għadd relattivament żgħir ta’ 48 awtorizzazzjoni għall-iffirmar u l-

konklużjoni ta’ ftehimiet ta’ investiment skont l-Artikolu 11 (maqsuma f’24 ftehim ġdid u 24 

emenda ta’ ftehimiet eżistenti) matul is-seba’ snin ta’ implimentazzjoni tar-Regolament. 

Għalhekk, il-biċċa l-kbira tan-negozjati li ġew awtorizzati skont ir-Regolament fil-fatt 

għadhom ma ġewx konklużi. Iċ-ċifri jissuġġerixxu li n-negozjar u l-konklużjoni ta’ negozjati 

dwar l-investiment huma proċessi li jieħdu fit-tul: s’issa ġew iffirmati 40 ftehim bilaterali ta’ 

investiment addizzjonali skont ir-Regolament (16 minnhom skont il-proċedura speċifika tal-

Artikolu 12). 

Il-biċċa l-kbira tat-talbiet għal awtorizzazzjoni skont ir-Regolament oriġinaw mir-Repubblika 

Ċeka, l-Ungerija, l-Italja, il-Litwanja, Malta, il-Portugall, ir-Rumanija, ir-Repubblika 

Slovakka u Spanja. F’dak li jirrigwarda l-kopertura minn pajjiżi terzi tal-442 notifika rċevuti 

għal ftehimiet bilaterali ġodda ta’ investiment skont l-Artikoli 9, 11 u 12, l-istampa hija 

mħallta u ma jistgħux jiġu estrapolati xejriet ġeografiċi speċifiċi.
7
 Il-pajjiżi terzi bl-akbar 

numru ta’ talbiet ta’ notifika mill-Istati Membri jinkludu, fost l-oħrajn, l-Iran, il-Każakistan, 

in-Niġerja, l-Arabja Sawdija, il-Qatar u l-Emirati Għarab Magħquda. 

Sabiex tiġi żgurata konsistenza bejn il-ftehimiet bilaterali ta’ investiment u l-politika ta’ 

investiment tal-UE, il-ftehimiet bilaterali ta’ investiment awtorizzati jew l-emendi ta’ 

ftehimiet eżistenti jeħtieġ li jinkludu l-elementi u l-istandards ewlenin tal-approċċ riformat tal-

UE. F’dan il-kuntest, huwa importanti li wieħed jinnota li matul il-perjodu ta’ seba’ snin ta’ 

implimentazzjoni tar-Regolament, il-politika tal-UE dwar il-protezzjoni tal-investiment 

għaddiet minn riforma u żviluppi sostanzjali. Fl-2015, wara d-dibattitu dwar is-Sħubija Trans-

Atlantika tal-Kummerċ u tal-Investiment (TTIP), il-Kummissjoni ppreżentat l-istandard 

riformat tagħha għan-negozjati kollha sussegwenti tal-UE dwar il-protezzjoni tal-investiment.  

Minn dak iż-żmien ’l hawn, l-UE ħadet inizjattivi kemm fil-livell bilaterali kif ukoll f’dak 

multilaterali biex tirriforma s-sistema ta’ soluzzjoni tat-tilwim bejn l-investitur u l-Istat. Fil-

ftehimiet bilaterali tagħha ta’ investiment ma’ pajjiżi terzi, l-UE ssostitwixxiet l-arbitraġġ 

tradizzjonali ad hoc bejn l-investituri u l-Istati b’mudell ta’ soluzzjoni tat-tilwim aktar 

permanenti ispirat mill-qrati internazzjonali eżistenti, jiġifieri s-Sistema ta’ Qorti tal-

Investiment (“ICS”). It-tribunali ICS huma magħmula minn aġġudikaturi maħtura għal 

terminu fiss mill-Partijiet tal-ftehim u huma soġġetti għall-ogħla standards ta’ kompetenza, 

indipendenza u imparzjalità. Il-proċedimenti tal-ICS huma wkoll soġġetti għal rekwiżiti ta’ 

trasparenza għolja, li jinkludu l-pubblikazzjoni tad-dokumenti ta’ litigazzjoni u li tiġi 

permessa l-possibbiltà ta’ intervent minn partijiet terzi.  

Ta’ min jinnota, madankollu, li s-Sistemi ta’ Qorti tal-Investiment stabbiliti skont il-ftehimiet 

tal-UE huma maħsuba li jkunu tranżizzjonali u li jiġu sostitwiti minn mekkaniżmu 

multilaterali għas-soluzzjoni ta’ tilwim fir-rigward tal-investimenti ladarba jidħol fis-seħħ 

mekkaniżmu bħal dan. Fil-fatt, l-UE bħalissa qed issegwi, fil-livell multilaterali, fil-

Kummissjoni tan-Nazzjonijiet Uniti dwar il-Liġi Internazzjonali tal-Kummerċ 

(“UNCITRAL”)
8
, proġett għall-istabbiliment ta’ Qorti Multilaterali tal-Investiment li jkun 

japplika għal trattati bilaterali ta’ investiment futuri u eżistenti, inklużi dawk fis-seħħ bejn l-

Istati Membri tal-UE u pajjiżi terzi.  

                                                 
7
  B’ ħarsa lejn it-talbiet għal awtorizzazzjoni kollha rċevuti skont l-Artikoli 9, 11 u 12, il-pajjiżi terzi ma 

rċevewx aktar minn ħames talbiet ta’ negozjati mill-Istati Membri.  
8
  https://uncitral.un.org/en/working_groups/3/investor-state 

Għalissa, l-approċċ riformat tal-UE dwar il-protezzjoni tal-investiment u s-soluzzjoni ta’ 

tilwim dwar l-investiment huwa huwa rifless kemm jista’ jkun fid-deċiżjonijiet tal-

Kummissjoni li jawtorizzaw il-konklużjoni ta’ ftehimiet bilaterali ta’ investiment ġodda ta’ 

Stati Membri ma’ pajjiżi terzi. Fir-rigward tal-istandards tal-protezzjoni tal-investiment, l-

approċċ jinkludi: l-affermazzjoni tad-dritt ta’ regolamentazzjoni; ċirkoskrizzjoni ċara tal-

istandard ġust u ekwu tat-trattament; definizzjoni ċara ta’ esproprjazzjoni diretta u indiretta; 

il-projbizzjoni ta’ titjib tal-investiment billi jitbaxxew jew jittaffew l-istandards jew il-

leġiżlazzjoni domestiċi ambjentali jew tal-impjiegi, jew billi tali standards u leġiżlazzjoni ma 

jiġux infurzati b’mod effettiv; u referenza għad-drittijiet tal-bniedem u l-iżvilupp sostenibbli u 

l-promozzjoni ta’ standards rikonoxxuti internazzjonalment ta’ responsabbiltà soċjali 

korporattiva, bħalma huma l-Linji Gwida tal-OECD għal Intrapriżi Multinazzjonali u l-

Prinċipji ta’ Gwida tan-NU dwar in-Negozju u d-Drittijiet tal-Bniedem. 

Fir-rigward ta’ soluzzjoni ta’ tilwim dwar l-investiment, din tinkludi: kodiċi ta’ kondotta 

għall-membri tat-tribunal; regoli dwar it-trasparenza; impenji biex it-tilwim ikun soġġett għal 

qorti multilaterali futura tal-investiment; u dispożizzjonijiet dwar il-liġi applikabbli biex tiġi 

żgurata l-preservazzjoni tal-awtonomija tal-ordni ġuridiku tal-UE. Fid-dawl tal-objettiv segwit 

li jiġu sostitwiti d-dispożizzjonijiet bilaterali tal-Istati Membri dwar is-soluzzjoni ta’ tilwim 

bejn investitur u Stat minn Qorti Multilaterali tal-Investiment, u b’kunsiderazzjoni tal-

implikazzjonijiet potenzjali fuq ir-riżorsi tal-istabbiliment ta’ Sistemi ta’ Qorti tal-Investiment 

distinti fit-trattati bilaterali ta’ investiment tal-Istati Membri kollha, għalissa l-Kummissjoni 

ma titlobx lill-Istati Membri tal-UE jistabbilixxu ICSs fit-trattati bilaterali ta’ investiment 

tagħhom. Pjuttost, l-objettiv li tiġi stabbilita qorti multilaterali tal-investiment huwa segwit 

permezz tal-impenji ta’ negozjar tal-Istati Membri mas-sħab tat-trattat tagħhom biex fil-futur 

jużaw il-qorti multilaterali tal-investiment. 

L-Istati Membri għandhom jiżguraw ukoll li l-ftehimiet bilaterali ta’ investiment ġodda jew 

riveduti jkunu kompatibbli mad-dritt tal-UE (l-Artikolu 9(2)) u li l-ebda waħda mid-

dispożizzjonijiet ma tostakola lill-Istati Membri milli jissodisfaw l-obbligi tagħhom li 

jirriżultaw mis-sħubija tagħhom fl-Unjoni Ewropea.
9
 Il-Kummissjoni tirrakkomanda l-

inklużjoni tal-hekk imsejħa klawżola tal-“organizzazzjoni reġjonali għall-integrazzjoni 

ekonomika” (REIO, regional economic integration organization) għal dan il-għan.  

Skont l-Artikolu 13 tar-Regolament, il-Kummissjoni għandha l-possibbiltà li tintervjeni 

f’każijiet fejn l-Istati Membri jaġixxu bħala konvenuti. Fost it-tilwimiet li ġew innotifikati 

mill-Istati Membri skont l-Artikolu 13, il-Kummissjoni sa issa intervjeniet jew fittxet li 

tintervjeni fi tliet każijiet: wieħed dwar kwistjonijiet ta’ għajnuna mill-Istat, wieħed relatat 

mal-mekkaniżmu uniku ta’ riżoluzzjoni tal-UE u ieħor dwar l-implimentazzjoni minn Stat 

Membru tal-qafas tal-politika tal-enerġija tal-UE. Minħabba r-rabtiet ta’ dawn il-każijiet ma’ 

politiki stabbiliti tal-UE, l-objettiv tal-interventi tal-Kummissjoni huwa li jiċċara l-qafas legali 

u l-proċeduri tal-UE b’rabta mal-fatti tat-tilwim. F’każ ieħor, il-Kummissjoni awtorizzat Stat 

Membru biex jattiva proċeduri għal soluzzjoni ta’ tilwim kontra pajjiż terz, għalkemm dan il-

każ eventwalment ma ġiex segwit mill-Istat Membru inkwistjoni. 

4.  Rieżami tal-ħtieġa għal applikazzjoni kontinwa tal-Kapitolu III tar-Regolament 

                                                 
9
  Il-BITs bejn l-Istati Membri u l-pajjiżi li huma kandidati għall-adeżjoni mal-UE huma awtorizzati bil-

kundizzjoni li jintemmu minnufih f’każ ta’ adeżjoni eventwali. Dan huwa fid-dawl tas-sentenza Achmea 

(C-284/16). 

L-objettiv ġenerali tar-Regolament li jiġu stabbiliti l-arranġamenti tranżitorji meħtieġa għal 

ftehimiet bilaterali ta’ investiment mill-Istati Membri sa meta dawn jiġu sostitwiti 

progressivament minn ftehimiet ta’ investiment fil-livell tal-Unjoni, jibqa’ jkun rilevanti.  

Minn meta daħal fis-seħħ ir-Regolament, l-Unjoni kkonkludiet in-negozjati ta’ erba’ ftehimiet 

li jkopru l-protezzjoni tal-investiment, jiġifieri mal-Kanada, il-Messiku, Singapore u l-

Vjetnam. L-ebda waħda mid-dispożizzjonijiet dwar il-protezzjoni tal-investiment għadha ma 

daħlet fis-seħħ
10

. Mad-dħul fis-seħħ, dawn l-erba’ ftehimiet ser jissostitwixxu total ta’ 57 

ftehim ta’ investiment konklużi mill-Istati Membri. Bħalissa għaddejjin ukoll negozjati ta’ 

investiment fil-livell tal-UE ma’ għadd ta’ pajjiżi terzi bħaċ-Ċina, iċ-Ċilì, l-Indoneżja, il-

Ġappun u t-Tuneżija.
11

  

Minħabba d-domanda tal-Istati Membri għall-konklużjoni ta’ ftehimiet ta’ investiment 

eżistenti ġodda jew l-emendar ta’ ftehimiet ta’ investiment eżistenti, u meta jitqies li s-

sostituzzjoni bi ftehimiet ta’ investiment tal-UE se tieħu xi ftit taż-żmien, hemm il-ħtieġa li 

jkomplu joperaw l-arranġamenti tranżitorji stabbiliti skont ir-Regolament (UE) Nru 

1219/2012. Dan huwa kkonfermat mill-fatt li matul il-perjodu ta’ rappurtar, il-Kummissjoni 

rċeviet fluss kostanti, għalkemm b’xi fluttwazzjonijiet, ta’ talbiet minn Istati Membri għal 

ftehimiet bilaterali ta’ investiment. Xi Stati Membri ppreżentaw għadd konsiderevoli ta’ 

talbiet skont il-Kapitolu III u d-diversità ġeografika fin-netwerk ta’ pajjiżi terzi tissuġġerixxi 

li l-ftehimiet bilaterali ta’ investiment jidhru li huma strument utli għall-Istati Membri biex 

isegwu opportunitajiet ekonomiċi u interessi u prijoritajiet partikolari f’każijiet fejn hemm 

interess limitat tal-Unjoni. 

Jekk wieħed iħares ’il quddiem, huwa inkoraġġanti li diversi Stati Membri
12

 jew diġà 

rrevedew jew qegħdin fil-proċess li jirrevedu t-testi mudell tagħhom ta’ trattati bilaterali ta’ 

investiment bil-ħsieb li jissostitwixxu ftehimiet bilaterali aktar antiki dwar l-investiment 

b’oħrajn ġodda li jirriflettu standards modernizzati f’konformità mal-politika ta’ investiment 

riformata tal-UE. F’dan il-kuntest, il-Kapitolu III tar-Regolament mhux biss jipprovdi l-

għodod meħtieġa biex formalment jawtorizzaw tali inizjattivi bilaterali bbażati fuq kriterji li 

jirriflettu l-aktar standards reċenti tal-politika ta’ investiment tal-UE, iżda jippermetti wkoll li 

jkun hemm mekkaniżmi li jiżguraw djalogu politiku bejn il-Kummissjoni u l-Istati Membri.  

B’mod importanti, il-Kapitolu III jista’ jitqies bħala strument effettiv għall-Istati Membri biex 

jippromwovu l-approċċ riformat u l-istandards tal-UE dwar il-politika ta’ investiment fid-

dinja kollha. L-Istati Membri għandhom l-opportunità li jaġixxu bħala difensuri tal-istandards 

modernizzati tal-UE f’reġjuni fejn m’hemm l-ebda ftehim tal-Unjoni. Il-Kummissjoni tkompli 

tinkoraġġixxi lill-Istati Membri biex jimmodernizzaw il-ftehimiet aktar qodma tagħhom biex 

jiżguraw konsistenza globali mal-approċċ tal-UE. Minħabba li l-Istati Membri jinkludu wkoll, 

fit-trattati bilaterali ta’ investiment ġodda jew emendati tagħhom, dispożizzjonijiet biex 

jiżguraw l-applikazzjoni ta’ mekkaniżmu multilaterali futur għas-soluzzjoni tat-tilwim għal 

tilwim fl-ambitu ta’ tali ftehimiet, dawn il-ftehimiet u l-appoġġ attiv tal-Istati Membri għall-

qorti multilaterali ta’ investiment f’diskussjonijiet tal-UNCITRAL, għalhekk, jikkostitwixxu 

                                                 
10

  Is-CETA u l-Ftehim ta’ Protezzjoni tal-Investiment ta’ Singapore għadhom fil-proċess ta’ ratifika mill-

Istati Membri. Il-Parlament Ewropew ta l-kunsens tiegħu għall-Ftehim ta’ Protezzjoni tal-Investiment 

bejn l-UE u l-Vjetnam fl-12 ta’ Frar 2020 u l-Ftehim għadu soġġett għal ratifika mill-Istati Membri. It-test 

tal-Ftehim ta’ Assoċjazzjoni bejn l-UE u l-Messiku modernizzat huwa qrib il-finalizzazzjoni. 
11

  Għal-lista sħiħa, ara: https://trade.ec.europa.eu/doclib/html/118238.htm 
12

  Pereżempju, in-Netherlands adottaw mudell ġdid ta’ test tal-ftehim bilaterali ta’ investiment fl-2019 bħala 

bażi biex jiġu negozjati mill-ġdid il-ftehimiet antiki tagħhom. Diversi Stati Membri oħra bħalissa qed 

jaħdmu fuq inizjattivi simili. 

https://trade.ec.europa.eu/doclib/html/118238.htm

wkoll mezz utli biex tiġi promossa l-applikazzjoni ta’ tali mekkaniżmu multilaterali ġdid 

ladarba jidħol fis-seħħ.  

F’dan l-isfond, il-Kummissjoni tirrakkomanda li titkompla l-applikazzjoni tal-Kapitolu III 

skont ir-Regolament.  

*** 

 


